
Тадбирда сўз олган вило-
ят ҳокими Даврон Ҳидоятов 
барчани яқинлашиб келаёт-
ган энг улуғ, энг азиз байрам 
билан самимий муборакбод 
этиб, эришилган ютуқлар-
да фахрийлар ва устозлар-
нинг ҳиссаси катта эканини 
таъкид лади.

– Бугунги уч авлод учра-
шуви тимсолида тарихга на-
зар соламиз, – дейди вилоят 
раҳбари. – Ҳозирги фаровон 
кунларимиз учун кеча мато-
нат кўрсатганларни эъзозлай-
миз, уларнинг фидокорона 
меҳнатларини унутмаймиз. 
Зеро, бу барчамиз учун ҳам 
қарз, ҳам фарздир.  

Тадбирда Халқлар дўст-
лиги куни муносабати билан  
Президентимизнинг фар-
монига мувофиқ “Дўстлик” 
ордени билан тақдирланган 
“Максам-Чирчиқ” акциядор-
лик жамиятининг Маданият 
саройи директори ўринбо-
сари Людмила Филипповага 
давлат мукофоти тантанали 
равишда топширилди. 

Шунингдек, тадбирда сўз-
га чиққан Ўзбекистон халқ шо-
ири Маҳмуд Тоир ва фахрий-

лар йиғилганларга илиқ 
тилакларини билдиришди. 

Кўтаринки кайфиятда 
ўтган тадбирда фахрийлар 
самимий гурунглашишди, 
ёшлар эса мотивация олиш-
ди. 

– Учрашувга таклиф қи-
лишганидан жуда хурсанд 
бўлдим, – дейди Токио-2020 
Олимпиадаси қатнашчиси 
Турсуной Раҳимова. – Олим-
пиадада совринли ўрин эгал-
ламаган бўлсамда, менга 
шунча эътибор қаратишаёт-
ганидан фахрландим. Бун-
дай қўллаб-қувватланишдан 
руҳланиб, келгуси мусобақа-
ларга янада пухта тайёрла-
нишни мақсад қилдим. 

Самимий руҳда ўтган 
ушрашувга эл ардоғидаги 
санъаткорлар ижросидаги 
куй-қўшиқлар янада файз ки-
ритди. 

Тадбир якунида қатнашчи-
ларга қимматбаҳо совғалар 
топширилди.

Камолиддин РЎЗИМАТОВ
/Тошкент ҳақиқати/
Аброр ЭСОНОВ ва

Нозимжон ИСМОИЛОВ 
олган суратлар

УЧ АВЛОД
УЧРАШУВИ

Мустақиллигимизнинг 30 йиллиги арафасида Пис­
кент туманидаги “Тошкент денгизи оромгоҳида” 

вилоятимизнинг корхона ва ташкилотларида самарали 
фаолият кўрсатиб, турли соҳалар ривожига муносиб ҳисса 
қўшган фахрийлар, давлат ва жамоат ташкилотлари ва­
киллари, иқтидорли спортчилар, ташаббускор ўқувчи­та­
лабалар иштирокида “Уч авлод учрашуви” бўлиб утди.

Таъкидланганидек, сўнгги 
йилларда Тошкент вилоятида 
амалга оширилаётган изчил 
бунёдкорлик ишла-

ри туфайли ҳудудлар қиёфаси 
тубдан ўзгариб, аҳолига янада 
қулай шарт-шароитлар яратил-
моқда. Туман-шаҳарлар ҳам 
кенг кўламли бунёдкорлик май-
донига айланиб, ҳудудлар кўр-
кига кўрк қўшаётган замонавий 
тураржойлар, ижтимоий соҳа 
объектлари бирин-кетин 
фойдаланишга топши-
рилмоқда. 

Куни кеча 
 Токио шаҳри-

да ўтказилган ХХХII 
ёзги Олимпиа ўйинларида 

қатнашган спортчиларимиз 
юртимизга қайтишди. Ислом 
Каримов номидаги Тошкент 
халқаро аэропортида ушбу 

нуфузли мусобақа ғолиблари, 
совриндорлари ва ишти-
рокчилари тантанали 

кутиб олинди.

Вилоят ҳокими қаро-
ри асосида,  ёшларни 
жараёнга кенг жалб қи-
лиш, аъзол арини саралаб 
олиш мақсадида 4 босқич-
ли танлов ўтказилди.

Очиқ ва шаффоф 
тарзда ўтказилган мазкур 
танловда 20 ёшга кирган 

ва 35 ёшдан ошмаган дав-
лат фуқаролик хизматчи-
лари, талабалар иштирок 
этишди.

Тақдим этилган 400 на-
фардан ортиқ  ҳужжатлар 
орасидан муносиб кўрил-
ган ёшларнинг  50 нафари  
саралаб олинди.

– Ушбу клубни ташкил 
қилишдан мақсад, ёшлар 
орасидан фаол ва ташаб-
бускор, креатив ва теран 
фикрлайдиган ёшлар қат-
ламини аниқлаш, давлат 
фуқаролик хизмати учун 
янги авлод кадрларини 
шакллантириш ва раҳбар-
лик лавозимларига тавсия 
этишдир, – дейди Ўзбекис-
тон Республикаси Прези-
денти ҳузуридаги Давлат 
хизматини ривожланти-
риш агентлигининг Тош-
кент вилояти филиали  
инспектори Элдор Исаев.

Хусусан, Президентимизнинг 2020 йил 20 октябрда қабул қи-
линган “Мамлакатимизда ўзбек тилини янада ривожлантириш ва 
тил сиёсатини такомиллаштириш чора-тадбирлари тўғрисида”ги 
Фармонига мувофиқ, 2020–2030 йилларда ўзбек тилини ривож-
лантириш ва тил сиёсатини такомиллаштириш концепцияси ва 
2020–2022 йилларда амалга ошириш дастури тасдиқланди. Шу-
нингдек,  Вазирлар Маҳкамасининг 2021 йил  10 февралдаги “Ло-
тин ёзувига асосланган ўзбек алифбосига босқичма-босқич тўлиқ 
ўтишни таъминлаш чора-тадбирлари тўғрисида”ги қарорига кўра, 
мамлакатимизда 2023 йил 1 январга қадар лотин ёзувига асослан-
ган ўзбек алифбосига босқичма-босқич тўлиқ ўтишни таъминлаш 
бўйича “Йўл харитаси” ишлаб чиқилди.

Сўнгги йилларда давла-
тимиз раҳбари бошчи-

лигида мамлакатимизда дав-
лат тили мавқеини тўлақонли 
мустаҳкамлаш, тил сиёсатини 
такомиллаштириш, давлат ти-
лида иш юритишни самарали 
ташкил қилиш, ўзбек тилининг 
давлат тили сифатидаги нуфу-

зини тубдан ошириш ҳамда лотин ёзувига асосланган ўз-
бек алифбосига босқичма-босқич тўлиқ ўтиш мақсадида 
кўп лаб норматив-ҳуқуқий ҳужжатлар қабул қилинмоқда.

(Давоми 2-саҳифада)

ВАҚТНИ БОЙ
БЕРМАЙЛИК

ёхуд  вилоятда  давлат  тилига
эътибор қандай?

Бизнинг суҳбатТил –
дил

таржи­
мони

Шу муносабат билан бу ерга давлат 
ва жамоат ташкилотлари, жамоатчилик 
вакиллари, шоир ҳамда ёзувчилар, ма-
даният ва санъат соҳаси намояндалари, 
спортчилар, олимпиадачиларнинг ота- 
оналари ва яқинлари, дўстлари, спорт-
севар мухлислар, журналистлар жам бў-
лишди.

Соат миллари 21:00 ни кўрсатади. 

Ғолиб спортчиларимизни Токиодан 
олиб келган махсус авиалайнер Тош-
кентга қўнгани эълон қилинади. Диллар 
шодликдан ҳаприқади. Токио спорт май-
донларида юртни шарафлаган спортчи-
ларимиз давлатимиз байроғини баланд 
кўтарган ҳолда она Ватан заминига 
қадам қўяди. Карнай-сурнай садолари 
янграйди. Токио олимпиадаси қаҳра-
монлари – Баҳодир Жалолов, Акбаржон 

Жўраев, Улуғбек Рашитов, Давлат Бо-
бонов, Бекзод Абдураҳмонов ва бошқа 
жамоа аъзоларига анвойи гуллар тақ-
дим этилади...

Тошкент аэропортининг кенг майдони-
да ташкиллаштирилган маросимда сўзга 
чиққан Ўзбекистон Республикаси Олий 
Мажлиси Сенати Раиси Т. Норбоева, Ўз-
бекистон халқ шоири М. Тоир, Ўзбекистон 
халқ артисти Ё. Саъдиев, 32-олимпия 

 ўйинлари ғолиб ва совриндорлари,  улар-
нинг оналари  ёш авлодни интеллектуал 
салоҳиятли инсонлар қилиб камолга етка-
зиш, иқтидорини намоён этиши учун дав-
латимиз томонидан яратилган шарт-ша-
роитлар натижасида қўлга киритилаётган 
ютуқлар, хусусан, дунёдаги мураккаб 
эпидемиологик вазиятга қарамасдан То-
кио олимпиадасида спортчиларимизнинг 
матонат кўрсатганликларини алоҳида 
таъкидлашди. 4

Вилоят ҳокими Даврон 
Ҳидоятов Қурилиш соҳаси 
ходимлари куни муносабати 
билан бир гуруҳ соҳа мутахас-
сисларини табриклади.

Тадбирда вилоят қурилиш 
бошқармаси ходимлари, соҳа-
га ихтисослашган корхона ва 
ташкилотлар вакиллари ишти-
рок этди.

ОБОД МАНЗИЛЛАР, 
шод к¢нгиллар

Республикамизнинг барча ҳудудларида бўл-
гани каби, Тошкент вилоятида ҳам «Келажак 

лидерлари» клуби фаолияти йўлга қўйилмоқда.

Келажак ўз лидерларини кутади



(Давоми. Бошланиши 1-саҳифада)

ҚИБРАЙ туманининг "Дар-
хон" маҳалласида "ЛУКОЙЛ Ўзбекис-

тон Оперетинг Компани” масъулияти 
чекланган жамиятининг беғараз ҳомий-

лигида 150 нафар имконияти чекланган 
болаларга мўлжалланган янги мактабгача 
таълим ташкилоти ва “Имкон” номли реа-
билитация маркази қурилмоқда.

Вилоят ҳокими ўринбосари З. Мир-
газиева ва вилоят мактабгача таълим бош-
қармаси бош лиғи С. Баратовалар туман 
мутасаддилари ҳамроҳлигида реабилита-
ция марказидаги якуний таъмирлаш ишла-
рини кўздан кечиришди.

ЗАНГИОТА туманидаги жазони ижро 
этиш муассасаларидаги маҳкум ва маҳку-
маларнинг 376 нафарига ID карталари топ-
ширилди.

АНГРЕН шаҳар Ёшлар ишлари агент-
лиги ҳудудий бўлимида "Ёшлар кундалиги"  
мониторинг  гуруҳи аъзолари йигит-қизлар-
нинг муаммоларини ўрганмоқда. Шаҳар  ҳо-
кими Шукурулла Маҳмудов кредит, банд лик 
масалалари юзасидан тушган мурожаат-
ларни муҳокама қилди.

ҚУЙИ ЧИРЧИҚ тумани ҳокимлиги то-
монидан “Қурилиш соҳаси ходимлари куни” 
муносабати билан бир гуруҳ фидойи қурув-
чиларга фахрий ёрлиқ ва эсдалик совғала-
ри топширилди.

В и л о я т
б ў й л а б

Дарвоқе

Юқоридаги ҳужжатларда 
бел гиланган вазифа ва топши-
риқларнинг вилоятимиздаги иж-
роси юзасидан вилоят ҳокими-
нинг маънавий-маърифий ишлар 
самарадорлигини ошириш, 
дав лат тили тўғрисидаги қонун 
ҳуж жатларига риоя этилишини 
таъминлаш масалалари бўйича  
маслаҳатчиси Сарвар Файзулла-
ев билан суҳбатлашдик.

– Сарвар Сайёрпўлато-
вич, вилоятимиздаги идо-
ра ва ташкилотларда лотин 
ёзувига асосланган ўзбек 
тилига ўтиш жараёни қан-
дай кечмоқда?

– Ўтган давр мобайнида ви-
лоят ҳокимлиги ва вилоят бош-
қармаларида иш юритиш, ҳи-
соб-китоб, статистика, молия 
ҳуж жатлари, ишга доир матнлар 
тўлиқ давлат тилида амалга 
оширилмоқда. Жорий йилнинг 
январь ойидан бошлаб барча 
шаҳар ва туманлар ҳокимликла-
ри ва маҳаллий Кенгашларнинг 
янги намунадаги лотин ёзувига 
асосланган ўзбек алифбосидаги 
расмий иш ҳужжатлари (бланка-
лари) тасдиқланди. Шунингдек, 
вилоят ишчи гуруҳи томонидан 
2021 йилнинг I чорагида 8 та 
бош қарма, 11 та шаҳар ва туман 
ҳокимликлари ҳамда ишчи гу-
руҳлари томонидан 62 та корхо-
на-ташкилотларда давлат тили-
га оид қонун ҳужжатларига риоя 
этилиши масалалари танқидий 
ўрганилди.

Жараёнда сўнгги 6 ойда ви-
лоя тимизнинг барча ҳудудларида 
фуқароларга 100 га яқин давлат 
тилига доир норматив-ҳуқуқий 
ҳужжатларнинг мазмун-моҳия-

ти тушунтирилиб, тарғибот тад-
бирлари олиб борилди. Давлат 
тилига оид норматив-ҳуқуқий 
ҳужжатларда белгиланган вази-
фаларнинг ўз вақтида ва сифатли 
бажарилиши вилоят фаоллари 
билан ўтказиладиган “Ҳокимлик 
соати” йиғилишларида муҳокама 
қилинди.

– Раҳбар кадрлар ҳамда 
масъул лавозимларга та-
йинланадиган шахсларнинг 
давлат тилини билиш да-
ражасини аниқлаш бўйича 
қандай ишлар амалга оши-
рилди?

– Алишер Навоий номидаги 
Тошкент давлат ўзбек тили ва 
адабиёти университети ҳузури-
даги Давлат тилида иш юритиш 
асосларини ўқитиш ва малака 
ошириш маркази вилоят ҳудудий 
бўлинмаси томонидан ҳудудда-
ги ташкилот-муассасалар ҳамда 
туман-шаҳар ҳокимликлари тақ-
дим этган рўйхат асосида раҳбар 
ва ходимларнинг “Ўзбек адабий 
тили меъёрлари ва давлат тили-
да иш юритиш” курсида малака 
ошириш режаси ишлаб чиқилди. 
Режага мувофиқ, йил давоми-
да турли муассаса, бошқарма, 
ташкилот ва бирлашмалар хо-
димларидан 720 нафари малака 
ошириши белгиланган. Жорий 

йилнинг I чорагида  210 нафар 
ходим масофавий таълим олди. 
Шунингдек, ташкил этилган сай-
ёр машғулотларда 142 нафар 
раҳбар-ходим анъанавий шакл да 
малака оширди. Шу билан бирга 
“Росавиа” ҚК ва Чирчиқ авиатаъ-
мир заводининг 15 нафар ходи-
ми 3 ойлик “Ўзбек тили” курсида 
таҳсил олди. Бундан ташқари, 
декабрдан то май ойига қадар 
200 нафардан ортиқ фуқаролиги 
бўлмаган шахслар давлат тилини 
билиш даражасини аниқлаш мақ-
садида имтиҳондан ўтказилиб, 
сертификат берилди.

– Кўчаларда, жамоат  жой-
ларида ўрнатилган ташқи 
реклама воситаларида  ҳу-
қуқий ҳужжатларда келти-
рилган талабларга зид ра-
вишда ёзилган матнларга 
тез-тез кўзимиз тушади...

– Дарҳақиқат, бу муаммони 
бар тараф этиш қийин кечмоқда. 
Хабарингиз бор, Вазирлар Маҳка-
масининг “Ташқи реклама бозори-
ни тартибга солиш тўғрисида”ги 
қарори ижросини таъминлаш мақ-
садида барча шаҳар-туманларда 
ҳокимларнинг мажбурий тусга эга 
бўлган қарорлари қабул қилин-
ган. Бунда, ташқи реклама бозо-
рини тартибга солиш мақсадида 
“Ташқи реклама объектларини 

(конструкция ларини) хатловдан 
ўтказиш бўйича махсус ишчи гу-
руҳ” тузилди. Ишчи гуруҳ таркиби-
га 21 нафар ваколатли органлар 
ходимлари киритилиб, уларга 
ҳудуддаги барча турдаги ташқи 
ёзувларни қонун ҳужжатлари 
талаб ларига мувофиқлаштириш 
вазифаси юклатилган. Ҳафтада 
2-3 кун режа асосида ҳудудларда 
рейдлар ташкил этилиб, аниқлан-
ган ҳолатларни бартараф этиш 
бўйича фуқаро ва тадбиркорлар-
га тушунтириш ва тавсиялар бе-
рилади,  зарур ҳолларда расмий 
огоҳлантирилади. 

Жорий йилнинг I ярим йилли-
гида вилоят бўйича ишчи гуруҳ 
томонидан 2 минг 832 та ўзгар-
тирилиши лозим бўлган ёзувлар 
аниқланиб, 1 минг 960 таси бар-
тараф этилди. Жумладан, 986 та 
ҳолатда хорижий тилда ва 835 та 
ҳолатда хато ёзилган ташқи ёзув-
лар ўзгартирилди.

Бундан ташқари, реклама бе-
рувчи, тайёрловчи ва тарқатувчи 
фуқаролар ҳамда тадбиркорлар 
келгусида ташқи рекламани жой-
лаштириш тартибига риоя қили-
ши юзасидан ёзма ҳамда омма-
вий ахборот воситалари орқали 
огоҳлантирилмоқда.

– Баъзи ҳолларда геогра-
фик объектларнинг номла-

ри давлат реестри маълу-
мотлар базасида йўқлиги 
турли муаммоларни келти-
риб чиқармоқда. Мазкур ма-
сала қандай йўл билан ҳал 
қилинади?

– Бугунги кунда Тошкент ви-
лоя тида 18 мингдан ортиқ геогра-
фик объектлар (маҳалла, даҳа, 
кўча, боғ, хиёбон, кон, қаб ристон 
ва бошқалар) мавжуд. Улар-
нинг атиги 40 фоизи Географик 
объект ларнинг номлари давлат 
реестри маълумотлар базасига 
киритилган эди.

Биринчи босқичда, барча ша-
ҳар ва туманлар ҳокимликлари 
негизидаги Географик объект-
ларни номлаш ва қайта номлаш 
масалалари бўйича комиссия-
си Халқ депутатлари маҳаллий 
Кенгашлар билан биргаликда 
мингдан ортиқ аҳоли пунктла-
ри ва уларнинг таркибий қисм-
лари (маҳалла, кўча ва бошқа) 
номлари қонун ҳужжатларига 
мувофиқлаштирилди ва давлат 
реестрига киритиш учун Ўзбекис-
тон Республикаси Давлат солиқ 
қўмитаси ҳузуридаги Кадастр 
агентлигига юборилди.

Иккинчи босқичда амалдаги 
қонун талабларига жавоб бер-
майдиган ва бир ҳудуд доираси-
да такрорланадиган географик 
объектлар номлари қайтадан 
кўриб чиқилмоқда.

Умуман, олдимизга қўйилган 
барча вазифаларни қатъият би-
лан амалга оширишга бор куч 
ҳамда имкониятларни сафарбар 
этмоқдамиз.

Мафтуна АБДУШУКУРОВА 
/Тошкент ҳақиқати/

суҳбатлашди

ВАҚТНИ БОЙ
БЕРМАЙЛИК

ёхуд вилоятда давлат тилига эътибор қандай?

– Ҳудудимизда иш фаолиятини бош-
лаган «БЎКА MEGA LUX» масъулияти 
чекланган жамиятининг тикув цехида 60 
нафардан зиёд хотин-қиз чеварчилик 
қилмоқда, – дей ди маҳалла раисининг 
хотин-қизлар масалалари бўйича ўрин-
босари Дилбар Саидова. – Эътиборлиси, 

дафтарларга киритилган аёлларимиз қайта 
касбга ўқитилгач, доимий иш билан таъмин-
ланиб, рўйхатдан чиқарилмоқда.

Суратда: тикувчи Олима Исмоилова 
иш жараёнида.

Султонбой ДЕҲҚОНОВ
олган сурат

Бўка туманидаги “Хўжақўрғон” маҳалласида 4 минг 654 
аҳоли истиқомат қилади. Маҳаллада бандлик масаласи 

алоҳида эътиборда.

маҳалламиз
чеварлари

Ўзбекистон Республикаси Сайлов кодек-
сининг 9, 14 ва 16-моддаларига мувофиқ 
Ўзбекистон Республикаси Марказий сайлов 
комиссияси қарор қилади:

1. Қорақалпоғистон Республикаси, ви-
лоят лар ва Тошкент шаҳри чегаралари до-
ирасида Ўзбекистон Республикаси Прези-
денти сайловини ўтказувчи қуйидаги сайлов 
округ лари тузилсин:

1-Қорақалпоғистон сайлов округи
Округ сайлов комиссияси жойлаша-

диган манзил – Ёшлар маркази биноси, Ну-
кус шаҳри, Қорақалпоғистон кўчаси, 23-уй.

Сайловчилар сони – 1 158 966 нафар.
Қорақалпоғистон Республикаси чега-

раси доирасида.
2-Андижон сайлов округи

Округ сайлов комиссияси жойлаша-
диган манзил – Ёшлар маркази биноси, 
Андижон шаҳри, Чўлпон шоҳкўчаси, 187-уй.

Сайловчилар сони – 1 966 648 нафар.
Андижон вилояти чегараси доираси-

да.
3-Бухоро сайлов округи

Округ сайлов комиссияси жойлаша-
диган манзил – Ёшлар маркази биноси, 
Бухоро шаҳри, Алишер Навоий шоҳкўчаси, 
10-уй.

Сайловчилар сони – 1 225 991 нафар.
Бухоро вилояти чегараси доирасида.

4-Жиззах сайлов округи
Округ сайлов комиссияси жойлашади-

ган манзил – Ўзбекистон Ёшлар иттифоқи 
Жиззах вилояти Кенгаши биноси, Жиззах 
шаҳри, Ислом Каримов кўчаси, 169-уй.

Сайловчилар сони – 822 745 нафар.
Жиззах вилояти чегараси доирасида.

5-Навоий сайлов округи
Округ сайлов комиссияси жойлаша-

диган манзил – Ёшлар маркази биноси, 
Навоий шаҳри, Меъморлар кўчаси, 8-даҳа.

Сайловчилар сони – 663 785 нафар.
Навоий вилояти чегараси доирасида.

6-Наманган сайлов округи
Округ сайлов комиссияси жойлаша-

диган манзил – Наманган вилояти Мадани-
ят маркази биноси, Наманган шаҳри, Ислом 
Каримов кўчаси, 5-уй.

Сайловчилар сони – 1 761 586 нафар.
Наманган вилояти чегараси доираси-

да.
7-Самарқанд сайлов округи

Округ сайлов комиссияси жойлаша-
диган манзил – Ёшлар маркази биноси, 
Самарқанд шаҳри, Абдураҳмон Жомий кў-
часи, 63-уй.

Сайловчилар сони – 2 376 413 нафар.
Самарқанд вилояти чегараси доира-

сида.
8-Сирдарё сайлов округи

Округ сайлов комиссияси жойлаша-
диган манзил – Товар-хом ашё биржаси ви-
лоят филиалининг маъмурий биноси, Гулис-
тон шаҳри, Ўзбекистон шоҳкўчаси, 30-уй. 

Сайловчилар сони – 525 947 нафар.
Сирдарё вилояти чегараси доираси-

да.
9-Сурхондарё сайлов округи

Округ сайлов комиссияси жойлаша-
диган манзил – Термиз давлат университе-
ти Ахборот-ресурс маркази биноси, Термиз 
шаҳри, Алишер Навоий кўчаси, 42-уй.

Сайловчилар сони – 1 592 259 нафар.
Сурхондарё вилояти чегараси доира-

сида.
10-Тошкент вилояти сайлов округи
Округ сайлов комиссияси жойлаша-

диган манзил – “Ўзбектелеком” акциядор-
лик компаниясининг “Тошкенттелеком” Тош-
кент вилояти филиали биноси, Нурафшон 
шаҳри, Бобур кўчаси, 1-уй.

Сайловчилар сони – 1 877 107 нафар.
Тошкент вилояти чегараси доираси-

да.
11-Фарғона сайлов округи

Округ сайлов комиссияси жойлаша-
диган манзил – Ёшлар ишлари агентли-
ги Фарғона вилояти бошқармаси биноси, 
Фарғона шаҳри, Сайилгоҳ кўчаси, 27-уй. 

Сайловчилар сони – 2 394 633 нафар.
Фарғона вилояти чегараси доираси-

да.
12-Хоразм сайлов округи

Округ сайлов комиссияси жойлаша-
диган манзил – Ёшлар маркази биноси, 
Урганч шаҳри, Паҳлавон Маҳмуд кўчаси, 
59/1-уй.

Сайловчилар сони – 1 228 943 нафар.
Хоразм вилояти чегараси доирасида.

13-Қашқадарё сайлов округи
Округ сайлов комиссияси жойла-

шадиган манзил – “Ўзбекнефтгаз” акция-
дорлик жамияти биноси, Қарши шаҳри, Мус-
тақиллик кўчаси, 35-уй. 

Сайловчилар сони – 2 008 384 нафар.
Қашқадарё вилояти чегараси доира-

сида.
14-Тошкент шаҳар сайлов округи

Округ сайлов комиссияси жойла-
шадиган манзил – Маҳалла ва оила ил-
мий-тадқиқот институти биноси, Мирзо Улуғ-
бек тумани, Исмоилий кўчаси, 1-“Г” уй.

Сайловчилар сони – 1 662 604 нафар.
Тошкент шаҳри чегараси доирасида.
2. Сайлов округлари кесимида кўрсатил-

ган сайловчилар сони 2021 йил 9 август ҳо-
латига Сайлов жараёнини бошқариш ахбо-
рот тизимидан олинганлиги маълумот учун 
қабул қилинсин.

3. Мазкур қарор Ўзбекистон Республика-
си Марказий сайлов комиссиясининг расмий 
веб-сайтида, шунингдек, бошқа манбаларда 
эълон қилинсин.

Раис                   З. НИЗАМХОДЖАЕВ

Тошкент шаҳри,
2021 йил 9 август

ЎЗБЕКИСТОН РЕСПУБЛИКАСИ 
МАРКАЗИЙ САЙЛОВ КОМИССИЯСИНИНГ ҚАРОРИ

Ўзбекистон Республикаси Президенти сайловини 
¢тказувчи сайлов округларини тузиш т¢¼рисида

Бу бунёдкорликларнинг зами-
рида қурувчиларнинг залворли 
меҳнати бор, албатта.

Жорий йилнинг биринчи ярми-
да 3,9 триллион сўмлик қурилиш 
ишлари амалга оширилиб, ўтган 
йилнинг мос даврига нисбатан 
ўсиш суръати 117,2 фоизни таш-
кил этгани ҳам бунинг тасдиғи-
дир.

Вилоят бўйича давлат дас-
турлари доирасида жами 330 та 
ижтимоий соҳа ва инфратузилма 

объектида қуриш ва таъмирлаш 
ишлари олиб борилади.

Президентимизнинг 2021 йил 
11 мартдаги “Бозор тамойилла-
рига асосланган ипотека кредит-
ларини ажратиш орқали аҳоли-
ни уй-жой билан таъминлашга 
оид қўшимча чора-тадбирлар 
тўғрисида”ги Фармонига асо-
сан, “Қишлоқ қурилиш инвест” 
инжиниринг компанияси вилоят 
филиали томонидан 1 минг 646, 
тадбиркорлар томонидан 5 минг 
26 хонадонли жами  150 та кўп 
қаватли уй-жойлар қурилиши жа-
дал давом этаяпти.

Бундан ташқари, Нурафшон 
шаҳрида Президент мактаби, 
Тошкент Давлат ахборот тех-
нологиялари институти филиа-
ли, вилоят прокуратураси, Ички 
ишлар бошқармаси, вилоят суди 
маъмурий бинолари, Зулфия 
боғи, мактабгача таълим муасса-
саси, кутубхона, кўп қаватли уй-
лар қурилмоқда.

Тадбирда вилоят раҳбари 
соҳа ходимларига эсдалик совға-
лари топширди.

ОБОД МАНЗИЛЛАР, шод к¢нгиллар ЎЗБЕКИСТОН  ПРЕЗИДЕНТИ  САЙЛОВИ

Янги 2021-2022 ўқув йили яқинлашга-
ни сари ота-оналардан унинг қандай 

шаклда бўлиши борасида кўплаб саволлар 
тушмоқда, баҳс-мунозаралар бўлмоқда.

ДАРСЛАР ГИБРИД ШАКЛИДА 
БЎЛАДИ(МИ?)

Барчага маълумки, бутун дунёдаги каби юр-
тимизда ҳам коронавирусга чалиниш ҳолатлари 
давом этмоқда. Энг ачинарлиси, ўтган йилдагига 
нисбатан мактаб ёшидаги болалар орасида ҳам 
касаллик тарқалиши ҳолатлари кўпайгани куза-
тилмоқда.

Шу боис, Халқ таълими вазирлиги янги 
2021-2022 ўқув йилида мактабларда дарс жа-
раёнини гибрид шаклда давом эттиришга тай-
ёргарлик кўрилаётганини маълум қилади. Бу 
ҳақида Ўзбекистон Республикаси Президенти 
Администрация си ҳузуридаги Ахборот ва омма-
вий коммуникациялар агентлигида ўтказилган 
брифингда Халқ таълими вазирлиги матбуот хиз-
мати раҳбари Лайло Рустамова хабар қилди.

Шунингдек, мактабда юзага келадиган вазият-
га қараб, Санитария-эпидемиология назорати 
марказлари таклифига асосан, маҳаллий Кен-
гашлар қарорларига кўра, айрим мактаблар ка-
рантинга ёпилиб, масофавий тизимга ўтказили-
ши мумкин.

Бундай ҳолатларда ўқувчилар таълимни 
вақтинча масофавий шаклда уйдан давом этти-
ради. Ўқувчининг масофадан таълим олишига 
имконият яратиш мақсадида Миллий телерадио-
компаниянинг телеканаллари орқали “Онлайн 
мактаб” лойиҳаси доирасида эфирга узатилаёт-
ган дарслар давом эттирилади.

– Шу ўринда Халқ таълими вазирлиги анъа-
навий таълимнинг тўлиқ тикланиши учун барча 
тизим ходимлари тезроқ вакцина олишини сўраб 
қолади. Ҳеч қандай энг замонавий масофавий 
таълим тизими ҳам бевосита мактабдаги таълим 
ўрнини боса олмайди, – дейди Лайло Рустамова.

2021 йил Инвес тиция дастури, “Обод қиш лоқ” ва “Обод маҳалла” дас тури 
доирасида ижтимоий соҳа ва инфратузилма объектларини қуриш ва 

таъмирлаш бўйича 63 та мактабгача таълим муассасасида 13,8 миллиард, 68 та мак-
табда 23,2 миллиард, 12 та соғлиқни сақлаш объектида 17,3 миллиард, 13 та ичимлик 
ва оқова сув тармоғида 15,8 миллиард ва 57 та автомобиль йўллари жабҳасида 93,3 
миллиард сўмлик бунёдкорлик  ишлари бажарилди.



Танлов

ЖараёнПресс­тур

Бироқ интернетдаги сало-
матлик билан боғлиқ турли 
маълумотлар бошқа муаммо-
ларга олиб келиши мумкин. 
Масалан, киберхондрияга. 
Бу янги касаллик, лекин тез 
тарқалмоқда. Психиатр док-
тор Бушра Чубайнинг таъ-
кидлашича, бу касаллик ин-
тернет билан боғлиқ бўлгани 
сабабли, айниқса, ёшлар ора-
сида кўп учрайди.

Шифокорнинг айтишича, 
коронавирус пандемияси ту-

файли юзага келган мавҳум 
хулосалар ва хавотир кибер-
хондрияга олиб келади. Ки-
берхондрия бу ҳаддан зиёд 
қўрқув, саросимага тушиш 
касаллигидир. Шуни унутмас-
лик керакки, нотўғри маълу-
мотлар интернетда осон ва 
кенг тарқалади. Жисмоний 
ва руҳий ҳолатлар бў йича 
кўплаб шикоятлар ҳам интер-
нетдаги турли маълумотлар-
га ишонишдан келиб чиқади. 
Ҳали руҳий касаллик деб тас-

диқланмаган бўлса-да, кибер-
хондрия ақлий ривожланишга 
таъсир этиши мумкин.

Виртуал оламдаги техник 
тил, олинган ахборотларнинг 
сифатсизлиги, салбий маълу-
мотларнинг кўплиги ва филь-
трланмаслиги одамларда 
стрессни кучайтиради.

Доктор Чубай ҳар хил ман-
баларнинг ёзишига ишона-
вермаслик ҳақида огоҳланти-
риб, шундай дейди:  

– Интернетдаги ишончли 
ва ишончсиз ахборотларни 
ажратиш ҳақиқий дунёдаги-
дан кўра қийинроқ. Аслида 

интернетдаги маълумот ман-
баларининг аниқлиги таъмин-
ланиши керак. Ўқиганлари 
тўғри ёки нотўғрилигини би-
лиш учун тиббий маслаҳат ке-
рак бўлганда мутахассис ши-
фокорлар томонидан тақдим 
этилган илмий маълумотлар 
ва тавсияларни ҳисобга олиш 
кифоя.

Виртуал қидирув зиддият-
ли, тушунарсиз ёки нотўғри 
маълумотларни тақдим эти-
ши мумкин. Тадқиқотлар шуни 
кўрсатмоқдаки, одамлар 
кўпинча ўзларининг соғлиғи 
билан боғлиқ муаммолар 

тўғрисида интернетдан олган 
маълумотларига мувофиқ 
ҳаракат қилади. Бу эса соға-
йиш муддатининг чўзилишига 
олиб келади.

Инсон кўп вақтини интер-
нетдан фойдаланишга бағиш-
лаши билан кундалик ҳаётга 
эътиборини издан чиқариши 
мумкин. Доктор Чубай вақти-
вақти билан интернетдан 
танаффус қилишни тавсия 
этади. Масалан, ҳафтанинг 1 
кунини тўлиқ экрансиз ўтка-
зиш ёки ҳафтанинг 3-4 кунида 
2-3 соат интернетга кирмас-
лик мақсадга мувофиқ.

Навбат – "ковид"дан киберхондриягами?
COVID­19 туфайли юзага келган хавотирлар 

ортгани сайин интернетда кундан­кунга ка­
саллик ҳақида маълумот излаш ҳам кўпаймоқда.

Ҳозир вилоят бўйича 1 минг 
562 нафар ўзгалар парвариши-
га муҳтож якка-ёлғиз яшовчилар 
рўйхатга олинган. Улардан 439 
нафари давлатимиз томонидан 
19 турдаги озиқ-овқат ва гиги-
еник товарлар билан ойма ой 
бепул таъминланиб келинади. 
Вилоят бўйича бу тоифадаги ин-
сонларнинг 199 нафарига уйида 
тиббий-ижтимоий хизмат кўрса-
тилади. Жорий йил Республика 
тиббий-ижтимоий хизматларни 
ривожлантириш агентлиги та-
сарруфидаги санаторийларда 
1941-1945 йиллардаги уруш 
қатнашчилари ва меҳнат фрон-
ти фахрийларининг 88 нафари, 
ёшга доир ва ногиронлиги бор 
шахсларнинг 1 минг 818 нафари 
бепул соғломлаштирилди.

Мазкур кўрик-танловдан 
кўзланган мақсад ижтимоий хо-
димларнинг билим даражасини 
баҳолаш, улар ўртасида ўзаро 
маданий-дўстлик алоқаларини 
йўлга қўйиш ва ижтимоий фа-
олиятида тажриба алмашиш-

дан иборат. Унда туман-шаҳар 
босқичларида ғолибликни қўлга 
киритган 8 нафар иштирокчи 
учта шарт бўйича ўзининг били-
ми, кўникма ва маҳоратларини 
синовдан ўтказди.

Якуний натижаларга кўра, 
Паркент тумани тиббий-ижти-
моий хизматларни ривожланти-
риш бўлими ижтимоий ходимаси 
Матлуба Шамшиева ғолиб бўлди 
ва республика босқичига йўллан-
мани қўлга киритди. Шунингдек, 
ижтимоий ходималар орасида 
Янгийўл туманидан Манзура 
Ҳасанова ва Ангрен шаҳридан 
Қумри Эсановалар иккинчи ва 
учинчи ўринни эгалладилар.

Ғолиб ва совриндорлар ви-
лоят тиббий-ижтимоий хизмат-
ларни ривожлантириш бош-
қармаси томонидан фахрий 
ёрлиқ ҳамда эсдалик совғалари 
билан тақдирланди.

Камолиддин РЎЗИМАТОВ,
/Тошкент ҳақиқати/

Аброр ЭСОНОВ
олган суратлар

Қайд этилишича, препарат "Bio 
Block" деб номланган. Унинг 
COVID-19 штаммларининг 
барчасидан ҳимоя қили-
ши лаборатория си-
новлари билан тас-
диқланган.

Маълумотлар -
га кўра, у Тарту ва 
Эстония ҳаёт фанлари университети 
олимлари консорциуми томонидан тай-
ёрланган.

“Янги Bio Block бурун спрейининг ҳали 
кенг тарқалмаган штаммларга қарши ку-
рашиш қобилиятини синаб кўрамиз ва 

биз вирус ўзгаришини 
доимий равишда ку-
затиб борамиз”", деди 
Иcосаген илмий дирек-
тори Март Чартер.

Олимларнинг таъ-
кид лашича, спрей "бри-
танча", "африканча", 
"бразилча" деб номлан-

ган коронавирус штаммларига, шунинг-
дек, "дельта" ва Ухандаги асл штамм-
ларга қарши жуда ҳам самарали натижа 
кўрсатган. Ҳозирда, Эстония ҳукумати 
янги спрейни мамлакат ичида сотилиши-
га рухсат берган.

КОРОНАВИРУСГА 
†АРШИ СПРЕЙ

Эстониялик олимлар корона-
вирус инфекциясининг барча 

штаммларига қарши курашувчи янги 
бурун спрейи ихтиро қилишди. Бу 
ҳақда "Интерфакс" хабар бермоқдa.

2021 йил 8 август ҳолатига вилоятнинг шаҳар ва 

туманларида 639 минг 334 нафар фуқаро 

коронавирусга қарши тўлиқ эмланди. Шу кунга қадар, 815 

минг 632 доза вакцина қўлланилди.

ЭМЛАШ

ДАВОМ ЭТМОҚДА

Эмлаш бўйича юқори кўр-
саткичлар Бекобод (52,2 
фоиз), Оҳангарон (49,4 фоиз) 
шаҳарлари ҳиссасига тўғри 
келмоқда. Шунингдек, кечанинг 
ўзида биргина Тошкент тума-
нида 4 минг 332 нафар фуқаро 
эмланди. Бу вилоятдаги 
энг юқори кунлик кўр-
саткичдир.

Маълумот ўрнида 
вилоятда коронавирус 
билан касалланганлар 
сони 23 минг 190 нафар-

ни, соғайганлар 21 минг 907, 
вафот этганлар 230 нафарни 
ташкил этмоқда. Ҳозирги кун-
да стационар шароитда 587, уй 
шароитида 466 нафар бемор 
даволанмоқда. 

Кечаги кун ҳолатига кўра ви-
лоятда 97 фуқарода ко-
ронавирус инфекцияси 
аниқланди.

Вилоят соғлиқни 
сақлаш бош қармаси 

Ахборот хизмати

Мавзуга доир

МЕ²РИБОН,   ОªИЛАЛАР –
ИЖТИМОИЙ  ХОДИМАЛАР

Янгийўл туманида “Йилнинг энг яхши ижтимоий ходи-
ми” кўрик-танловининг вилоят босқичи ўтказилди.

Мазкур танлов давлатимиз раҳбарининг 2018 йил 
20 июндаги “Протез-ортопедия буюмлари ва реабили-
тация техник воситаларини ишлаб чиқаришни ривож-
лантириш ҳамда тиббий-ижтимоий муассасаларнинг 
моддий-техника базасини янада кучайтириш чора-тад-
бирлари тўғрисида”ги Қарорига асосан ҳар икки йилда 
бир марта ўтказилади.

2021 йил 27 август куни 
соат 11.00 да бўлиб ўтадиган 
аукцион савдосига “Maxam-
Chirchiq” акциядорлик жамия-
тининг 10.08.2021 йилдаги 
№27-2/14-сонли хатига асосан 
жамият тасарруфида бўлган 
Тошкент вилояти, Қибрай тума-
ни, Ўнқўрғон қ.ф.й. манзилида 
2,50 Га. ер майдонида жойлаш-
ган бино ва иншоотларнинг уму-
мий фойдали майдони 3303,44 
кв.м.дан иборат бўлган чорва-
чилик мажмуаси такроран қў-
йилмокда. Бошланғич баҳоси 
–  4 648 867 238 сўм.

Юқоридаги кўчмас мулк 2021 
йил 27 август куни сотилмаган 
тақдирда, такрорий савдолар 
2021 йил 13 сентябрь куни соат 
11:00 да бўлиб ўтади.

Юқоридаги кўчмас мулк би-
лан буюртмачи ташкилот ва-
киллари иштирокида бевоси-
та мулк жойлашган манзилга 
чиқиб танишиш мумкин. Аукцион 
савдосида қатнашиш истагини 
билдирган талабгорлар савдо 
ташкилотчиси билан тузилади-
ган закалат келишувига асосан 
кўчмас мулк бошланғич нархи-
нинг 15 фоизидан кам бўлмаган 
миқдорида закалат пули тўлан-
ганлигини тасдиқловчи ҳужжат 
билан бирга қуйидаги ҳужжат-
ларни тақдим қилишлари шарт: 

– юридик шахслар – дав-
лат рўйхатидан ўтказилганлиги 
тўғрисида гувоҳнома нусхаси, 
ваколатли вакил учун қонун 
ҳужжатларида белгиланган 
тартибда расмийлаштирилган 
ишончнома, унинг шахсини тас-
диқлайдиган ҳужжат нусхаси 
илова қилинган ҳолда;

– жисмоний шахслар – пас-
порт нусхаси, ваколатли вакил 
қатнашган тақдирда, ваколатли 
вакил учун қонун ҳужжатларида 
белгиланган тартибда расмий-

лаштирилган ишончнома, унинг 
шахсини тасдиқлайдиган ҳуж-
жат нусхаси илова қилинган 
ҳолда;

Аукцион савдоларида ишти-
рок этувчи талабгорлардан 
буюртманомалар расмий иш 
кунларида (шанба, якшанба ва 
байрам кунларидан ташқари) 
соат 10:00 дан 16:00 гача қабул 
қилинади. Шунингдек, талаб-
горлар савдо ташкилотчисини 
www.capitaltrust.uz. вэб сайти 
орқали электрон тарзда аукцион 
савдоларида қатнашиш учун бу-
юртманома бериш лари мумкин. 
Талабгорлардан буюртмаларни 
қабул қилиш савдо ўтказилади-
ган кундан бир иш куни олдин 
соат 16:00 да тўхтатилади. Сав-
до ғолибига аукцион савдоси на-
тижалари бўйича ғолиблик баён-
номаси имзоланган санадан 
бошлаб 10 кун ичида сотувчи 
билан олди-сотди шартномаси 
имзолаш хамда кўчмас мулкнинг 
сотув қийматидан 15 фоизи миқ-
дорида ҚҚС тўлаш мажбурияти 
юклатилади. Ўтказилган аукцион 
савдоси учун савдо ташкилотчи-
сининг хизмат ҳақи ғолиб хари-
дор томонидан ундирилади.

Закалат пулини тўлаш 
учун реквизитлар «CAPITAL 
TRUST INVEST» МЧЖ. АТ 
“Xalqbank” Тошкент шаҳар фи-
лиали амалиёт бўлими. Ҳ/р: 
20208000100757166001. МФО 
01132. СТИР 304 802 952.

Манзил: Тошкент шаҳри, 
Мир обод тумани, Истиқбол кў-
часи 34-уй.

Аукцион савдоси ўтказила-
диган манзил: Тошкент вилояти, 
Чирчиқ шаҳри, Тошкент кўчаси, 
2-уй. “Maxam-Chirchiq” АЖ би-
носи.

Телефон: +998-71-236-25-53. 
www.capitaltrust.uz.

Лицензия RR – 0298.

«CAPITAL TRUST INVEST» МЧЖ бошланғич нархи босқич-
ма-босқич ошиб бориш тартибида ўтказиладиган такрорий 

очиқ аукцион савдосига таклиф этади!

ОКМК Металлургия хом ашёси 
билан таъминлаш ва сотиш бошқар-
маси томонидан тақдим этилган 
маълумотларга кўра, жорий йилнинг 
январь-июль ҳолатига кўра, ком-
бинат томонидан 647 миллион 313 
минг долларлик маҳсулот хорижлик 
ҳамкорларга жўнатилган. Режавий 
вазифа эса 141,4 фоизга уддаланган 
ҳолда, ўсиш суръати 163,3 фоизни 
ташкил этган. Июль ойида 98 мил-
лион 857 минг долларлик маҳсулот 
экспорт қилинган бўлиб, белгиланган 
режа 138 фоизга бажарилган.

Экспорт кўрсаткичи маҳсулотлар 
кесимида таҳлил қилинганда, ўт-
ган етти ойда 55 минг 61 тонна мис 
ашёлари импортёрларга етказиб бе-
рилган. Хусусан, 45 минг 766 тонна 
мис катоди четга жўнатилган. 6 минг 
188 тонна мис катанкаси экспорти 
амалга оширилган. Мис қувурлари 
экспорти йўналишида ҳам белгилан-
ган режа ортиғи билан бажарилиб, 3 
минг 107 тонна маҳсулот хорижлик 
ҳамкорларга юборилган.

Йилдан йилга тобора харидоргир 
бўлиб бораётган рух маҳсулотлари 
экспортида ҳам юқори натижалар 

кузатилгани қувонарли. Хусусан, 
январь-июль ҳолатига кўра, 39 минг 
734 тонна ана шундай ашё экспорти 
амалга оширилган.

Нодир ва қимматбаҳо металлар, 
жумладан, рений экспортида 317,8 
фоиз, кадмий экспортида 228,9 
фоиз, молибден маҳсулотлари экс-
портида138,1 фоизлик натижа куза-
тилган.

Кимё саноатида муҳим аҳами-
ят касб этувчи сульфат кислотаси 
экспорти режасининг бажарилиши 
бўйича 441,3  фоизлик натижа қайд 
этилганини алоҳида таъкидлаш 
жоиз. Хорижлик харидорларга ушбу 
маҳсулотдан ўтган даврда 57 минг 
804 тонна етказиб берилган.

Комбинат томонидан ишлаб 
чиқарилаётган маҳсулотлар экспор-
ти географияси Туркия, Россия Фе-
дерацияси, Беларусь, Қозоғистон, 
Болгария, Озарбойжон, Қирғизистон, 
Украина, Польша, Тожикистон, Индо-
незия, Нидерландия, Хитой, Туркма-
нистон, Aфғонистон каби давлатлар-
ни қамраб олган.

Абдулазиз МУСАЕВ

Пандемия шароити бўлишига қарамай, Олмалиқ кон-метал-
лургия комбинати томонидан ишлаб чиқарилаётган маҳсу-

лотларнинг экспорти борасида салмоқли натижалар қайд этиляпти.

Юнусобод туманидаги 260-сонли умумий ўрта таълим макта-
би томонидан 2012 йилда Саидахмедова Фотима Саидмурод қизи 
номига берилган U № 5751205 рақамли аттестат йўқолганлиги са-
бабли

БЕКОР ҚИЛИНАДИ.

Ўзбекистон миллий университети томонидан 2011 йилда Таш-
хужаева (Хашимова) Саида Нигмаджановна номига берилган  М № 
057103  (рўйхат рақами 06553) рақамли магистр дипломи йўқолган-
лиги сабабли

БЕКОР ҚИЛИНАДИ.

Утерянный государственный ордер № 00-21/14000 от 31.03.2003г. 
на право собственности на квартиру на имя Каримова Аваза Одило-
вича

СЧИТАТЬ НЕДЕЙСТВИТЕЛЬНЫМ.

Бўка тумани Давлат 
хизматлари марказига 
“BO`KA FUTBOL KLUBI” 
хусусий корхонаси хориж-
лик футбол консультантла-
ри Онкува Жуде ва Асқуо 
Едем Ифиок учун Респу-
блика ҳудудида меҳнат 
фаолияти ҳуқуқини бера-
диган тасдиқнома олиш 

бўйича мурожаат қилиб, 
қисқа фурсатда ана шун-
дай ҳужжатга эга бўлишди. 
Давлат хизматлари марка-
зи томонидан кўрсатилган 
бундай қулай ва шаффоф 
хизматдан хорижлик мута-
хассислар мамнун эканини 
билдиришди.

Маълумот ўрнида: жо-

рий йил бошидан бери 
Тошкент вилоятида 193 
нафар хорижлик фуқаро 
юртимизда меҳнат фао-
лияти ҳуқуқини берадиган 
тасдиқнома олган. Шунинг-
дек, 101 нафар хорижлик 
меҳнат фаолияти ҳуқуқи-
ни берадиган тасдиқнома 
муддатини узайтирган.

МАРКАЗ
ХОРИЖЛИКЛАРГА  ¥АМ  ХИЗМАТ  К¤РСАТАДИ

Вазирлар Маҳкамасининг 2019 йил 
25 мартда тасдиқланган “Ўзбекис-

тон Республикасига хориждан ишчи ку-
чини жалб қилиш ва ундан фойдаланиш 
тартиби тўғрисида”ги Низомига кўра, 
хорижлик фуқаролар мамлакатимиз ҳу-
дудида меҳнат фаолияти ҳуқуқини бе-
радиган тасдиқнома олиши мумкин.

ЭълонларҚулайлик

ЭКСПОРТ ҲУДУДИ
КЕНГАЙМОҚДА

Дастлаб ОАВ вакиллари ва 
блогерлар комбинатнинг 70 йил-
лиги муносабати билан ташкил 
этилган музейни томоша қилишди. 
Мутахассислар томонидан кончи-
лик тарихи, йиллар давомида тур-
ли тармоқларда олиб борилаётган 
ишлар ва эришилган натижалар 
ҳақида атрофлича маълумот бе-
рилди.

Шундан сўнг журналистлар ком-
бинат технологик ишлаб чиқариш 
занжирининг бошланғич нуқтаси – 
Қалмоққир карьерда бўлишди.

Мазкур объект жуда қулай геогра-
фик ва иқтисодий шароитга эга Ол-

малиқ-Aнгрен саноат минтақасида 
жойлашган.

Мутахассисларнинг таъкидлаши-
ча, карьернинг қурилиши 1954 йилда 
бошланган, 1959 йил 1 июлда эса Қал-
моққир конидан илк маротаба маъдан 
юкланди ва ўша вақтдан бери белги-
ланган башорат кўрсаткичлари мунта-
зам бажарилиб келинмоқда.

Журналистлар "Ёшлик-1" кони 
ва марказий таъмирлаш механика 
заводи фаолияти билан яқиндан 
танишиб, комбинатда ҳаётга татбиқ 
этилаётган оламшумул лойиҳалар 
аҳамияти ҳақида зарур маълумот-
ларга эга бўлдилар.

ОЛАМШУМУЛ ЛОЙИ²АЛАР ²АЙРАТИ

Ўзбекистон Республикаси Президенти Администрацияси ҳузури-
даги Ахборот ва оммавий коммуникациялар агентлиги томони-

дан оммавий ахборот воситалари вакиллари учун Олмалиқ кон-метал-
лургия комбинатига пресс-тур ташкил этилди.

– Шодлигимнинг чек-чегараси 
йўқ,– дейди Олимпия ўйинлари 
ғолиби Баҳодир Жалолов. – Бар-
ча-барчаси учун катта раҳмат.  
Давлатимиз, шахсан Президенти-
миз Шавкат Мирзиёев томонидан 
биз, спортчиларга кўрсатилган 
ғамхўрлик, алоҳида эътибор, яра-
тиб берилган шарт-шароитлар на-
тижасида ушбу ғалабага эришдик. 
Бу Мустақиллигимизнинг 30 йил-
лигига бизнинг совғамиздир.

– Токио олимпиадасини катта 
ҳаяжон билан кузатиб бордим, – 
дейди таэквондо бўйича олимпия 
чемпиони Улуғбек Рашитовнинг 
онаси Оксана Рашитова. – Жуда 
хурсандман. Ҳар бир она ўз жи-
гарбандининг Ватани учун кура-
шишини, ғолиб чиқишини, байроғи 
кўтарилишини, мадҳияси янграши-
ни истайди. Улуғбек ишончимизни 
оқлади. Уни  ғалаба қозониши учун 
қўллаб-қувватлаган мураббийла-

рига раҳмат.  Спортчиларимиз-
нинг шуғулланиши учун яратилган 
барча шароит, ҳаттоки, биз, ота- 
оналарга кўрсатилган моддий ва 
маънавий эътибор учун давлати-
миздан чексиз миннатдорман.

“Токио-2020” ўйинларида жа-
сорат кўрсатган спортчилар, му-
раббийлар, мутахассислар ва 
уларнинг яқинлари Ўзбекистон 
байроқлари билан безатилган 
автобусларда пойтахтимизнинг 
Бобур, Нукус, Ойбек, Ш. Рашидов, 
И. Каримов номидаги кўчалари ва 
Амир Темур хиёбони бўйлаб кет-
ма-кет йўлга чиқишди. 32-олимп 
майдонида Ватан шаънини улуғла-
ганларни халқимиз, минг-минглаб 
ёш спортчилар йўл четида тур-
нақатор бўлиб қаршилашди, қут-
лашди.

Ўзбекистон спорт тарихида 19 
ёшли спортчимиз Улуғбек Рашитов 
Токио олимпиадасида мамлака-
тимизга олтин медаль тақдим эт-

ган илк спортчига айланди. Унинг 
ёрқин ғалабаси туфайли жаҳон 
спорт саҳнасида мадҳиямиз янгра-
ди.

Оғир атлетикачимиз Акбаржон 
Жўраев “Токио-2020” Олимпия 
ўйин ларида Ўзбекистонга иккинчи 
олтин медални келтирди. У 109 ки-
лограмм вазн тоифасидаги спорт-
чилар баҳсида  даст кўтаришда 
193 килограмм, силтаб кўтаришда 
237 килограмм  штанга кўтариб, 
умумий ҳисобда 430 килограмм  
натижани қайд этиб, “Токио-2020” 
Олимпия ўйинларининг олтин ме-
далига сазовор бўлди.

Дзюдочимиз Давлат Бобонов 
ва эркин курашчимиз Бекзод Аб-
дураҳмоновнинг олимпия ўйин-
ларидаги шиддатли ва мураккаб 
курашлар натижасида бронза ме-
дали соҳиблари бўлиши ва ниҳо-
ят алпомишлар авлоди Баҳодир 
Жалолов  “Токио-2020”нинг сўнгги 
кунида 32-олимпия ўйинларининг 

олтин медалини қўлга киритиши 
халқимиз ғурурини юксалтирибги-
на қолмай, барчамизда бир мақсад 
– Ўзбекистоннинг эртанги келажа-
ги, янги ғалабалари йўлида бир-
лашиш, жипслашиш тамойилини 
қалбимизга жо эта олди.

Таъкидланганидек, Токио 
Олимпиадаси унутилмас онларга 
бой бўлди. Жумладан, қизлар ўр-
тасида ўтказилган бокс мусобақа-
сида Тошкент вилояти вакиласи 

Турсуной Раҳимова польшалик 
Сандра Драбикни мағлубиятга уч-
ратиб, олимпия ўйинларида ғала-
ба қозонган илк ўзбек аёл боксчиси 
сифатида тарихдан жой олди. 

Миллий Олимпия қўмитасида 
32-олимпия ўйинларида зафар 
қучган спортчиларимизни тақдир-
лаш маросими ўтказилди. Токио 
спорт майдонларида медалларга 
мушарраф бўлган ҳар бир спорт-
чимизга Ўзбекистон Республикаси 
Президентининг совғалари – енгил 
автомашиналар ва уй-жойларнинг 
калитлари  тантанали равишда 
топширилди.

Музаффар спортчиларимизни 
кутиб олиш ва тақдирлаш маро-
симларида Ўзбекистон Республи-
каси Президентининг маслаҳат-
чиси А. Абдувохитов, Ўзбекистон 
Респуб ликаси Бош вазири А. Ари-
пов иштирок этди.

Тўлқин РЎЗИЕВ, 
ЎзА

Баҳор бошлангувси саболар билан,
Миллат камол топар даҳолар билан,
Эл сизни кузатди дуолар билан,
Юртбоши яратди бори имконни,
Бошда тутгайсиз, деб

ЎЗБЕКИСТОННИ.

Хуш орзу инсонга мисли қанотдир,
Халқингиз ишончи Сизга нажотдир,
Эл юкин кўтармоқ буюк жиҳоддир,
Эрта забт этасиз яна жаҳонни,
Сиз Ватан тутгансиз

ЎЗБЕКИСТОННИ.

Нурли олқишларим ғолиблар учун,
Улуғ ниятлари вожиблар учун!
Эй мардлар туққан эл,

байраминг бугун,
Қучоқ оч, кутиб ол марди майдонни,
Улар бошда тутди

ЎЗБЕКИСТОННИ.

Бронза, кумушми, оҳ-оҳ... бу олтин,
Ҳар бири бахш этар ғолиблик тотин!
Дунёга таратгай она Юрт отин,
Худо насиб қилди сизга бу онни,
Бошда кўтардингиз

ЎЗБЕКИСТОННИ.

Илк олтин медалнинг унда ғурури,
Ўн тўққиз ёшингда зафар сурури,
Бошингдан ёғилди дуолар дури,
Улуғбек!... Қутлаймиз сендек

ўғлонни,
Сен кўкка кўтардинг

ЎЗБЕКИСТОННИ!

Акбаржон, исмингда
улуғлик бордир,

Улуғ ғалабангга олам иқрордир,
Ҳам олтин, ҳам рекорд –

буюк виқордир,
Оғир тошга қўшиб сен ўшал они,
Бошингда  кўтардинг

ЎЗБЕКИСТОННИ!

Алпомиш юртининг юзи бўлдинг сен,
Баҳодир!.. Алпларнинг изи

бўлдинг сен,
Худди Алпомишнинг ўзи бўлдинг сен,
Ватаннинг тўйига бағишлаб шонни,
Сен бошда кўтардинг

ЎЗБЕКИСТОННИ!
 
Давлатжон, ғалаба давлатинг

бўлди,
Беҳзоджон, бронза қудратинг бўлди,
Сиз боис кўнгиллар шукуҳга тўлди,
Ҳар ким забт этолмас

бундай довонни,
Бошда кўтардингиз

ЎЗБЕКИСТОННИ!

Ўзбек ўғлонларин одил баҳоси —
Янги Ўзбекистон – янги парвози!
Бу қувонч қўшиғи,бахтнинг овози,
Тангри зиёд қилсин

бу хуш давронни,
Бошда кўтаргаймиз

ЎЗБЕКИСТОННИ!

Маҳмуд ТОИР,
Ўзбекистон халқ шоири

Олºиш
“Токио – 2020”да зафар қучган

 ўзбек ўғлонларига

ВАТАННИНГ  ТЎЙИГА  БАҒИШЛАБ  ШОННИ,
БОШДА  К¯ТАРДИНГИЗ  ¯ЗБЕКИСТОННИ!

Ўткир Ҳошимов таваллудининг 80 йиллигига

Урушнинг сўнгги, бемеҳрликнинг
адоқсиз қурбонлари

Тошкент вилояти ҳокимлиги биноси ичида 
мўъжаз китоб дўкони бор. Дўкон соҳибаси 

– китобхон сотувчи Дилором опа билан адабий ва 
ижтимоий ҳаёт тўғрисида гоҳ-гоҳида узоқ суҳбат-
лашиб қоламиз. Дилором опа ана шундай суҳбат-
ларнинг бирида Ўзбекистон Ёзувчилар уюшмаси 
томонидан “Шарқ” нашриётида чоп этилаётган 
улуғ адибларнинг жавон юқорисида турнақатор 
саф тортиб турган “Танланган асарлар”ига тер-
мулиб туриб шундай деди:

– Нега Ўткир Ҳошимовнинг шундай 
китоб лари чиқмас экан-а?

– Таваллудининг 80 йиллиги арафаси-
да чоп этилади, – дея Дилором опани ҳам, 
ўзимни ҳам юпатган бўлдим. Аммо бир 
ҳақиқатни шунда тушуниб етдим – Ўткир Ҳо-
шимов халқимизнинг севимли ёзувчиси ва 
унинг ёзганлари китобхонлар қўлма-қўл қи-
либ ўқийдиган халқчил асарлардир.

Китобларда, газеталарда икки ёзувчининг 
китоблари хариди учун навбатда турилгани 
ҳақида ўқиганим бор. Бири академик ёзувчи 
Ойбекнинг “Навоий” романи бўлса, яна бири 
Ўткир Ҳошимовнинг “Қалбингга қулоқ сол” 
тўпламидир. Ҳар икки навбатда ҳам интилга-
нига ета олмаганлар йиғлагудек бўлиб, ортга 
қайтганлари ўқиганларимда ўз баёнини топ-
ганди. Дарҳақиқат, адиб ўзи ёзганидек, унинг 
учун энг катта бойлик – китобхон меҳри!

Ўша даврда Зангиота туманига қарашли 
бўлган "Дўмбиробод" маҳалласида дунёга 
келган Ўткир Ҳошимов – бахтиёр ёзувчи. 
Неча ўн йилларки, унинг асарлари қўллар-
дан қўлларга, тиллардан тилларга кўчиб 
юрибди. “Икки эшик ораси”, “Нур борки, 
соя бор”, “Тушда кечган умрлар” роман-
лари, “Баҳор қайтмайди”, “Узун кечалар”, 
“Икки карра икки – беш” қиссалари, нодир 
ҳикоялари ва ичакузди ҳангомалар жо бўл-
ган ҳажвиялари, “Дафтар ҳошиясидаги би-
тиклар”и... Барчаси ҳам китобхонларга ёд 
бўлиб кетган, юракларини ўртаган ва қат-
тиқ таъсирлантирган асарлардир. Айниқса, 
ёзувчининг шоҳ асари саналмиш “Дунёнинг 
ишлари” қиссаси оналар тараннум этилган 
гўзал адабий обидадир.

– Унинг ёзганлари афсона ҳам эмас, эр-
так ҳам эмас. Соф ҳақиқат. Китобхон унда ё 
отаси, ё акаси ва ё яқин бир кишиси билан 
учрашади, – деган эди Саид Аҳмад шогирди 

Ўткир Ҳошимов асарлари ҳақида. 
Хоссатан, “Дунёнинг ишлари”да 

мен ҳам раҳматли бувим билан ўт-
ган дамларни яшагандек бўлганман. 
Бу ёзувчининг иқтидор ва маҳорати, 
китобхонларига бўлган ҳадсиз меҳру 
муҳаббатининг намойиши, десак му-
болаға бўлмас.

Ўйлар ҳамиша мия соҳибини 
безов та қилаверади. Гоҳида шундай 
хаёлларга бораман: улуғ олмон ёзув-
чиси Эрих Мария Ремаркнинг “Ғарбий 

фронта ўзгариш йўқ” романи билан суюкли 
адибимиз Ўткир Ҳошимов қаламига ман-

суб “Урушнинг сўнгги қурбони” ҳикоясини 
қиёслаб кўрсак, нима бўлади? Мавзу битта 
– уруш! Ҳар иккисининг якуни ҳам асар сар-
лавҳасига ишора қилади. Келинг, “Урушнинг 
сўнгги қурбони” тўғрисида кенгроқ фикрлаш-
сак.

Ҳикоянинг ёши анча улуғлашиб қолган 
– унинг яралганига 54 йил тўлган эса-да, 
худди кечагина ёзилгандек, қайта-қайта, 
бот-бот ўқисангизда, илк дафъа Умри хола, 
Шоикром ва Шонеъмат билан кўришиб тур-
гандайсиз.

Ҳаммага маълум, ҳикоя воқеалари “ҳов-
лининг ярмигача ариқ тортиб экилган қулуп-
най пушталари орасида сув ялтираб турган, 
онда-сонда ранг олган қулупнайлар кўзга 
ташланиб қоладиган” хонадонда кечади. Бу 
хонадон – катта хонадон, ўзига тўқ оиланинг 
бошпанаси бўлганига бир қанча ишоралар 
бор. Энг аввало, “отадан қолган ҳовлини 
ўртадан икки пахса девор билан бўлиш-
ган” ака-уканинг падари бузруквори ўзига 
тўқ киши бўлгани тайин. Қолаверса, “ранги 
униққан чит кўйлак устидан нимча кийиб ол-
ган” Умри хола “япалоқ “мусулмон” ғиштдан 
ясалган зинадан айвонга кўтарилади”. Маъ-
лумки, ўша даврда бундай ғиштлар фақат-

гина давлатманд кишиларнинг хонадонлари 
қурилишида қўлланилган. Бундан аён бўла-
дики, машъум уруш наинки камбағал-мис-
кинларни, балки бадавлат оилаларни ҳам 
хароб қилди, рўзғоридаги маромни бузди.

Онага диққат қилинг: у “томирлари бўр-
тиб чиққан қўллари билан сочилган увоқлар-
ни йиғиб оғзига соларкан” шу увоқни ҳам 
фарзандига илинади. Ёзувчи бу ҳикояси 
орқали ўша давр турмуши, урушнинг одам-
лар ҳаётини издан чиқаргани, қаҳатчилик 
ҳақида сўз айтмоқчи эмас. Билъакс, мана шу 
воқеа-ҳодисалар ва давр фонида ОНАнинг 
сиймосини тасвирламоқчи бўлади ва бунга 

тўлиқ мушарраф бўлади. Аслини олган-
да, оналар мавзусини Ўткир Ҳошимов 
ижодида алоҳида бўлим, дейиш ўринли. 
Бу бўйича ўнлаб илмий ишларни олиб 
бориш мумкин.

“Урушнинг сўнгги қурбони”га қайт-
сак. Умри хола укасининг ҳолини сўраган 
тўнғичига бетоб ўғли дарагини етказаркан, 
“Шукр”, дейди ва қулт этиб ютинади. Она 
нима учун ютинди: дастурхондаги увоқлар 
туз тотмаган томоғига тиқилдими? Ўн кундан 
бери девормиён уйдаги жигаргўшасидан ҳол 
сўрмаган ўғилга норозилигимиди бу? Тинка-
сини қуритган турмуш ташвишларига қарши 
исёнимиди ёки?

“Виждонсиз! Одамларнинг бошига кулфат 
тушганидан фойдаланиб қоладиганларни 
қириш керак!” Шоикром тилидан тўкилган бу 
жумла, дарҳақиқат, тўғри. Қириш керак бундай-
ларни. Агар шундай қилинса, курраи заминда 
жон зоти қолармикан? Бу ҳам бир масала. Яна 
бир масала борки, кулфатни одамларнинг ўз-
лари ўз бошига олиб келмадими?! Уруш ўчоғи-
га ўт қалаган; Шонеъмат уч ойдирки бетоб ёт-
са-да, унга – ўз жигарига оқибат кўрсатмаган, 
“беш кунлиги қолдими-йўқми, ака бўлиб хабар 
ҳам ололмаган”; (майли, ўз даврининг 

танқис неъмати бўлса-да) бир ҳовуч қулупнай 
учун “Болаларга нон пули бўлар деб эккан-
миз, норасталарнинг насибасига тегманг”, деб 
қайнонаси – турмуш ўртоғининг волидасига 
бобиллаб берган; сувни қалқитиб, лойқасини 
юқорига чиқарган – виждонсизлик эмасми?! 
Одамнинг виждони унга имонини эслатиб ту-
ради, ҳидоятга чорлаб туради. Одамларнинг 
бошига кулфат тушганидан фойдаланиб қола-
диган виждонсизларнинг кўпайгани улар ора-
сида имон деворлари дарз кетганидан дало-
лат беради. Йўқса, ҳаммаси мутлақо бошқача 
бўлган бўлармиди?

Шоикром Тўқимачилик комбинатида 
монтёр етишмаслиги учун фронтдан қолди-
рилган эди. Ёзувчининг закийлиги шундан ҳам 
аён бўладики, ҳикоя қаҳрамонларидан бири – 
монтёр. У электр билан яхши “чиқишгани” учун 
пуштага ток симларидан тузоқ ҳозирлайди.

“Ариқлардаги сув чироқ нурида ялтираб, 
шамолда жимирлар, маржондай терилиб ранг 
олган қулупнайлар сувга тегай-тегай деб ту-
рарди”. “Шоикром ухладими-йўқми, билолма-
ди. Бир маҳал бола йиғладими, ё ташқарида 
шамолнинг гувиллаши аралаш даҳшатли бир 
фарёд қулоғига кирдими, англай олмади. Сап-
чиб ўрнидан туриб кетди”. 

Сизнингча, Шоикромни уйғотган нима эди? 
Эрталаб чиқиб кетиб, ярим кечада қайтадиган, 
кун бўйи силласи қуриган, “ўзи итдай чарчаган” 
Шоикромни сапчиб ўрнидан турғазган кучу 
қуд рат нима эди? Ришта! Она ва бола ора-
сидаги ришта! Боласи бетоб бўлса, дард че-
каётса, онаси ундан юз, эҳтимол, минг чандон 
ортиқ дардни ичидан ўтказади. Балки болалар 
ҳамиша ҳам онанинг кечинмалари-
ни тушунмас, ҳис 

 қилмас. Аммо айни ҳолатда Шоикром уйқуни 
давом эттира олмасди. Оналик ва болалик 
риштаси Шоикромни уйғотди, унинг кўзини 
очди... бироқ ниҳоятда кеч эди.

Монтёр пушталар устида сакраб-сакраб, 
оёғи лойга ботиб-ботиб кетаётганини пай-
қаб, мук тушиб ётган одам гавдасини кўр-
ганида “Умри хола бир қўли билан униққан 
чит кўйлагининг этагини маҳкам чангаллаб 
олган, этак ичида икки ҳовуч пишган-пиш-
маган аралаш қулупнайлар кўриниб турар, 
бошқа қўли билан эса илондек симни ушлаб 
турарди”.

Сизнингча, одамлар орасидан оқибат, 
меҳр, мурувват деган туйғулар қачондан 
йўқола бошлади? Тоҳир Малик айтгандай, 
туйғуларнинг қизил китобига қачондан асос 
солинди? Турмуш ташвишларини баҳона 
қилиб, касалдан, ота-онасидан, яқинлари-
дан ҳол сўрамайдиган одат бошланганидан 
эмасмикин? Бу давр эса ўша уруш пайтига 
тўғри келади-ку. Аммо уруш олдин ҳам бўл-
ган. Айб замонда эмас, одамларнинг ўзида 
экан.

“Бу кунлар унут бўлиб кетади, болам”. 
Умри хола ҳақ бўлиб чиқди. Умри холанинг 
умри хом-пиш аралаш етилган қулупнай 
пушталари орасида поёнига етиб, у уруш-
нинг сўнгги, меҳрсизликнинг эса илк қур-
бонига айланган кунлар унут бўлди. Ҳозир 
буни кимдир эслар, кимдир эсламас. Аммо, 
Ўткир Ҳошимов буни ҳамма, ҳа, ҳамма-ҳам-
ма ёдида тутишини, одамлар эски чориғини 
унутмасликларини истаганди.

Ўткир Ҳошимовнинг асарлари жаҳон-
нинг ўнга яқин тилларига таржима қилинган. 
Адибнинг ўзи айтмоқчи: ўз китобхони ўқи-
маган ёзувчини жаҳон китобхони ўқимайди. 
Китоблари севиб ўқиладиган, китобхонлар 
меҳрини қозонган ёзувчи 2013 йил бу фо-
ний дунёни тарк этди. Ўшанда 23 май эди. 
Тонгда Тошкентда қаттиқ ер қимирлаганди. 
Гўё улуғ истеъдод соҳибини ўз бағрига ола-
ётганини сезган она замин ҳам бир титраб, 
бир қалқиб олгандек эди.

Китобхон сотувчим Дилором опани эса 
қутлашим мумкин. Ҳатто, икки марта. Тез 
кунларда “Янги аср авлоди” нашриётида Ўт-
кир Ҳошимовнинг тўрт жилдли “Танланган 
асарлар”и чоп этилади.

Отабек ИСРОИЛОВ,
ЎзЖОКУ талабаси

Ўрта Чирчиқ тумани


